
ՀՀ տրանսպորտի եւ կապի նախարարության 2008 թվականի
գործունեության
 Հայաստանի Հանրապետության տրանսպորտի և կապի նախարարությունը  հաշվետու տարում իր գործունեությունը նպատակաուղղել է ՀՀ կառավարության տրանսպորտի և կապի բնագավառին վերաբերող 2008 թվականի  աշխատանքային ծրագրի և  իր կանոնադրական խնդիրների  կատարմանը, միաժամանակ ձեռնարկվել են միջոցներ աշխատանքներում տեղ գտած թերությունների վերացման ուղղությամբ: 

                2008 թվականի գերակա խնդիրը՝ երկաթուղային տրանսպորտի ոլորտը կարգավորող իրավական դաշտի ստեղծումն էր։ Նախատեսված 8 միջոցառումները կատարվել են ժամանակին, որոնցից 5-ի վերաբերյալ ընդունվել է ՀՀ կառավարության համապատասխան որոշում:    

Բացի դրանից, զգալի աշխատանքներ են տարվել  ոլորտը կարգավորող օրենսդրական դաշտի կատարելագործման ուղղությամբ։ Մշակվել և ներկայացվել են՝  ՀՀ օրենքի 7  նախագիծ, որոնցից  մեկն արդեն ընդունվել է, և ՀՀ կառավարության  որոշման 56 նախագիծ:

                2008 թվականին պետական բյուջեի եկամուտների պլանը   նախարարությանը վերագրվող մասով կազմում է 1087959.0 հազ.դրամ, որի դիմաց  ՀՀ պետական բյուջե է մուտքագրվել 1455974.56 հազ. դրամ։ Համակարգի ընկերությունների կողմից ՀՀ պետական բյուջե է վճարվել շուրջ 5.0 մլրդ դրամի հարկ:

                2008 թվականին,  ՀՀ տրանսպորտի և կապի նախարարության համակարգում գործող 10 ընկերությունների կատարած աշխատանքների և մատուցած ծառայությունների դիմաց նախնական տվյալներով ստացել են  3428770.0 հազար դրամի եկամուտ, նախորդ տարվա` 15877445.0 հազար դրամի դիմաց: Ընդհանուր առմամբ 2008 թվականին ընկերությունների շահույթը կազմել է 71904.0 հազար դրամ: Ցուցանիշների նման անկումը պայմանավորված է նրանով, որ “Հայկական երկաթուղի” ՓԲԸ-ն գտնվում է լուծարման գործընթացում և 2008թ. հունիսի 1-ից դադարեցրել է իր տնտեսական գործունեությունը:

2008թ. երկաթուղով տեղափոխվել է 2768.9 հազ.տոննա բեռ, որը  նախորդ տարվա նույն ժամանակաշրջանի համեմատ պակաս է 214.8 հազ.տոննայով կամ 7.2%-ով, հիմնականում նվազել է 2008թ.  օգոստոս ամսում ներկրված բեռների ծավալը, որը  կազմել է 82.7 հազ.տոննա՝ նախորդ տարվա օգոստոսի 204.4 հազ.տոննայի դիմաց, որի պատճառը  Վրաստանի Հանրապետությունում ծավալված  ռազմական  գործողություններն էին։
                Վերոհիշյալ համեմատական ժամանակաշրջանում ուղևորափոխադրումների ծավալը  աճել է 89.9 հազ.ուղևորով և կազմել 676.4 հազ. ուղևոր: 

                Ապահովվել է առանց երկաթուղու աշխատանքների ընդհատման հայկական երկաթուղու գույքի հանձնումը կոնցեսիոներին` “Հարավկովկասյան երկաթուղի” ՓԲԸ-ին, որն իր տնտեսական գործունեությունը սկսել է  2008թ. հունիսի 1-ից: 

 
Ճանապարհային տնտեսություն 
2008թ. հիմնանորոգման աշխատանքներ են իրականացվել շուրջ 251կմ ընդհանուր երկարությամբ ճանապարհահատվածների վրա, ձմեռային և ընթացիկ պահպանություն է իրականացվել շուրջ 3393կմ միջպետական և հանրապետական նշանակության ավտոճանապարհներին, սպասարկվել են 3 ավտոճանապարհային թունելներ և 5 խոշոր կամուրջներ, շահագործման են հանձնվել 169կմ ընդհանուր երկարությամբ ճանապարհահատվածներ, 18 կամուրջներ, տեղադրվել է 27կմ մետաղական արգելափակոց: 

Ընդհանուր առմամբ, 2008թ.-ի կատարողականը կազմել է 19556.6 մլն դրամ, որից պետական նշանակության ավտոճանապարհների պահպանման և շահագործման գծով`  5877.5 մլն դրամ, այդ թվում՝ 1326.8 մլն դրամ ձմեռային պահպանության մասով, 3970.1 մլն դրամ միջպետական և հանրապետական նշանակության ավտոճանապարհների ընթացիկ պահպանման մասով, 280.6 մլն դրամ՝ արհեստական կառույցների ընթացիկ պահպանության մասով և  300.0 մլն դրամ՝  ճանապարհների նշագծման մասով: Տնտեսվել է 29.3 մլն դրամ: 
Գյուղական ճանապարհների վերականգնման համար Ասիական զարգացման բանկը տրամադրել է վարկեր` 30.6 մլն  ԱՄՆ դոլար և 17.32 մլն  ԱՄՆ դոլար (լրացուցիչ) չափերով: 

Շինարարական աշխատանքները սկսվել են 2008թ. հոկտեմբերին, կատարվել են 284.0 մլն դրամի աշխատանքներ, սակայն եղանակային պայմաններից ելնելով` դեկտեմբերի 2-ից աշխատանքները դադարեցվել են: Դրանք կշարունակվեն և կավարտվեն 2009-2010 թվականներին:  

Բացի այդ, □Հազարամյակի մարտահրավեր□ ծրագրով իրականացվել են շուրջ 5.3 մլրդ դրամի աշխատանքներ, որից Արմավիր-Իսահակյան-Գյումրի ավտոճանապարհի 24.5 կիլոմետրանոց հատվածը 1.5 մլրդ դրամ արժեքով հանձնվել է շահագործման:

2008թ.- հոկտեմբերին վրացական կողմի հետ պայմանավորվածություն է ձեռք բերվել վերակառուցել Երևան-Բաթումի ավտոճանապարհը, ինչը մոտ 30% -ով կկրճատի ներկայիս գործող ճանապարհը, կնպաստի բեռնափոխադրումների ծավալների ավելացմանը և զբոսաշրջության զարգացմանը : 
Տրանսպորտի բնագավառ
Հայաստանի Հանրապետությունում ընդհանուր օգտագործման ավտոմոբիլային տրանսպորտով ուղևորների կանոնավոր փոխադրումների երթուղային ցանցը իր մեջ ներառում է` միջմարզային` թվով 213 երթուղիներ, ներմարզային` թվով 370 երթուղիներ, Երևան քաղաքում` թվով 150 երթուղիներ, Վանաձոր քաղաքում` թվով 25 երթուղիներ, Գյումրի քաղաքում` թվով 18 երթուղիներ: 
Աշխատանքներ են կատարվել անվճար երթևեկության վկայականների տրամադրման համար ստացված դիմումներին ընթացք տալու ուղղությամբ, տրվել են պարզաբանումներ, հատկացվել են 610 վկայականներ:   
□ՀՀ տրանսպորտային տեսչության մասին□ ՀՀ օրենքի համաձայն տեսչության  կողմից  իրականացվել է վերահսկողական գործառույթներ: Կազմվել են շուրջ 1850 վարչական իրավախախտման վերաբերյալ արձանագրություններ, որի արդյունքում ՀՀ պետական բյուջե է մուտքագրվել շուրջ 14.0 մլն  դրամ, ինչպես նաև հարկադիր գանձման է ուղարկվել թվով 25 վերահսկողական արդյունքների ամփոփման արձանագրության հիման վրա կայացված որոշումներ: 
ՀՀ տրանսպորտի եւ կապի նախարարությունն ակտիվ մասնակցություն է ունեցել 2008 թվականի օգոստոսի 8-ին Վրաստանում տեղի ունեցած պատերազմական գործողությունների հետեւանքով այդ  երկրի հանգստյան գոտիներ մեկնած Հայաստանի Հանրապետության քաղաքացիների էվակուացման աշխատանքներին, որի շրջանակներում մեծածավալ աշխատանքներ են իրականացվել փոխադրող կազմակերպությունների միջոցով տրանսպորտային միջոցների լրացուցիչ միավորների տրամադրման եւ հանրապետության քաղաքացիների անվտանգ վերադարձը կազմակերպելու ուղղությամբ, ինչպես նաեւ պայթեցված կամրջի վերականգնման եւ բեռնափոխադրումների անվտանգ կազմակերպման ուղղությամբ:
Իրականացվել են Հայաստանի Հանրապետությունում պարտադիր տեխնիկական զննության անցկացման աշխատանքները։ Լիցենզառու կազմակերպություններին տրամադրվել է շուրջ 270.0 հազար հատ կտրոն:  
2008 թվականի նոյեմբեր եւ դեկտեմբեր ամիսների ընթացքում ՀՀ ոստիկանության  հետ համատեղ  Երեւան քաղաքում իրականացվել են վերահսկողական աշախատանքներ մարդատար-տաքսի ավտոմոբիլներով իրականացվող ուղեւորափոխադրումների գործընթացի նկատմամաբ: Այդ ընթացքում կազմվել է 810 վարչական իրավախախտման արձանագրություն եւ տրվել  520 գրավոր զգուշացում: Շուրջ 190 կազմակերպության տնօրեններ նախարարության կողմից գրավոր տեղցեկացվել եւ զգուշացվել են իրենց կազամակերպություններում առկա խախտումների եւ դրանց վերացման անհրաժեշտության մասին:
Նշված միջոցառումների շնորհիվ, մարդատար տաքսի ավտոմոբիլներով անօրինական ուղեւորափոխադրումներ իրականացնող 184 կազմակերպություն փաստաթղթերի փաթեթները ներկայացրել են լիցենզավորվելու համար, ինչպես նաեւ 550 տրանսպորտային միջոցներ ստացել են դեղին հիմնագույնի համարնիշներ:
Ընդհանուր օգտագործման պետական ավտոմոբիլային ճանապարհներին գովազդի տեղադրման գործընթացի կանոնակարգման արդյունքում 2008 թվականին ՀՀ պետբյուջե է մուտքագրվել 70848.4 հազար դրամ` 2007 թ.-ի 33028.6 հազար դրամի դիմաց:  
Տրանսպորտային տեսչությունում առանձնացվել է թեժ հեռախոսագիծ, որով կազմակերպությունների և քաղաքացիների կողմից ստացված ահազանգերին տրվել է օրենքով սահմանված կարգով լուծում, կազմակերպվել քաղաքացիների ընդունելություն: 
2008թ.-ի մայիսին նախարարությունը նախաձեռնեց “Հայավտոկայարան” ՓԲԸ-ն կոնցեսիոն կառավարման հանձնելու գործընթացը` ընկերության ենթակայության տակ գտնվող ավտոկայարանները հանելով սեփականաշնորհման ցուցակից: Ներդրողների համար գրավիչ դարձնելու նպատակով`ներկայումս ավտոկայարաններում իրականացվում են  կառուցվածքային բարեփոխումներ: 
 
Կապի, էլեկտրոնային հաղորդակցության եւ տեղեկատվայնացման բնագավառ               
2008թ  բյուջեի միջոցների հաշվին իրականացվել է “Սեւանի ավազանի  բնակավայրերում, Դիլիջանում, Ջերմուկում հեռուստահաղորդումների սփռումն ապահովող միջոցառումների” ծրագիրը՝   73.2 մլն դրամ արժեքով։ 
“Հայաստանի հեռուստատեսային եւ ռադիոհաղորդիչ ցանց” ՓԲ ընկերության կողմից հանրապետության տարածքում ռադիոհեռուստատեսային հաղորդումների հեռարձակման  թվային համակարգի ներդրման ռազմավարության շրջանակներում Վանաձորում շարունակվում է եվրոպական DVB-T ստանդարտով թվային փորձնական հեռարձակումը: Թվային փաթեթում ներառվել է 10 հեռուստատեսային եւ 2  ռադիոալիք:
Հրազադանի տարածաշրջանի Մեղրաձոր, Արտավազ, Փյունիկ, Մարմարիկ համայնքներում հանրային հեռուստաընկերության արբանյակային ծրագրի փոխարեն կազմակերպվել է Հ1-ի` հիմնական ալիքի հեռարձակումը: Այդ նպատակով կառուցվել է Հրազդան-Մեղրաձոր միկրոալիքային ռադիոգիծը, ձեռք են բերվել եւ մոնտաժվել ժամանակակից տրանզիստորային հաղորդակներ:          
                Կոտայքի մարզի Արամուս, Կամարիս, Գեղաշեն եւ Կաթնաղբյուր համայնքներում հեռուստահեռարձակման որակի բարելավման նպատակով գործարկվել է 2007 թվականին Հատիս լեռան լանջին կառուցված հեռուստատեսային վերահաղորդիչ կայանը:

                Կառուցվել է Երեւան-Մեղրի 14 կայանից բաղկացած թվային միկրոալիքային ռադիոգիծը, ինչը թույլ կտա հաջորդ` 2009 թվականից ավելացնել դեպի հարավային մարզեր հեռահաղորդման կապուղիները, ինչպես նաեւ ընդլայնել մատուցվող ծառայությունները` հատկապես տեղեկատավական տեխնոլոգիաների ոլորտում:

ՀՀ տրանսպորտի և կապի նախարարության կողմից 2008 թվականին զգալի աշխատանքներ են տարվել բջջային կապի երրորդ օպերատորի մուտքը հայաստանյան շուկա ապահովելու ուղղությամբ: 2008 նոյեմբերի 7-ին բջջային կապի երրորդ օպերատորի գործունեության լիցենզիա և ռադիոհաճախականությունների օգտագործման թույլտվություն տրամադրվեց ևս մեկ` ֆրանսիական “Օրանժ” ընկերությանը: Վերջինս Հայաստանում գրանցել է տեղական` “ՖՏԱ Տելեկոմ” ընկերություն և պարտավորվել  առաջիկա երկու տարիների ընթացքում GSM բացօթյա ծածկույթ ապահովել Երևանում և հանրապետության 42 քաղաքներում: 

Իրականացվել են “Հայաստանի Հանրապետության հաճախականությունների բաշխումների աղյուսակի” նախնական և վերջնական տարբերակի մշակման աշխատանքները։
 
Արտաքին կապերի բնագավառ 

Համապատասխան աշխատանքներ են տարվել Հայաստան-Իրան երկաթգծի կառուցման ուղղությամբ:

Ընթացիկ ժամանակահատվածում նախապատրաստվել  են տրանսպորտի և կապի բնագավառին առնչվող շուրջ 11 միջկառավարական և միջգերատեսչական համաձայնագրերի նախագծեր Եվրոպական և ԱՊՀ պետությունների հետ: 

Միավորված ազգերի կազմակերպության շրջանակներում ակտիվ մասնակցություն է ցուցաբերվել ՄԱԿ-ի Եվրոպայի տնտեսական հանձնաժողովի Տրանս Եվրոպական մայրուղիներ և Եվրոպայի տնտեսական հանձնաժողովի Տրանս Եվրոպական երկաթուղիներ ծրագրերում, որի արդյունքում ավարտին է հասցվել Հայաստանի Հանրապետության ավտոճանապարհների և երկաթուղիների արտացոլումը նշված ծրագրերի հիմնական տարածաշրջանային քարտեզներում:

 
